
Exploring Etruscan Sacred Boundaries 
 

Caesar, De Bello Gallico, 7.73.4: 

Quini erant ordines coniuncti inter se atque implicati; quo qui intraverant, se ipsi acutissimis 

vallis induebant. Hos cippos appellabant. 

 

Varro, De Lingua Latina, 5.143: 

Oppida condebant in Latio Etrusco ritu multi, id est iunctis bobus, tauro et vacca interior, aratro 

circumagebant sulcum (hoc faciebant religionis causa die auspicato), ut fossa et muro essent 

muniti. Terram unde exculpserant, fossum vocabant et introrsum iactam murrum. Post ea qui 

fiebat orbis, urbis principium; qui quod erat post murum, postmoerium dictum, eo usque 

auspicia urbana finiuntur. Cippi pomeri stant et circum Ariciam et circum Romam. Quare et 

oppida quae prius errant circumducta aratro ab orbe et urvo urbes; et ideo coloniae nostrae 

omnes in litteris antiquis scribuntur urbes, quod item conditae ut Roma; et ideo coloniae et urbes 

conduntur, quod intra pomerium ponuntur. 

 

Cicero, De Natura Deorum, 2.10-11: 

Atqui et nostrorum augurum et Etruscorum haruspicum disciplinam P. Scipione C. Figulo 

consulibus res ipsa probavit. quos cum Ti. Gracchus consul iterum crearet, primus rogator, ut 

eos rettulit, ibidem est repente mortuus. Gracchus cum comitia nihilo minus peregisset remque 

illam in religionem populo venisse sentiret, ad senatum rettulit. senatus quos ad soleret 

referendum censuit. haruspices introducti responderunt non fuisse iustum comitiorum 

rogatorem. tum Gracchus, ut e patre audiebam, incensus ira: "itane vero, ego non iustus, qui et 

consul rogavi et augur et auspicato? an vos Tusci ac barbari auspiciorum populi Romani ius 

tenetis et interpretes esse comitiorum potestis?" itaque tum illos exire iussit. post autem e 

provincia litteras ad collegium misit, se cum legeret libros recordatum esse vitio sibi 

tabernaculum captum fuisse hortos Scipionis, quod, cum pomerium postea intrasset habendi 

senatus causa, in redeundo cum idem pomerium transiret auspicari esset oblitus; itaque vitio 

creatos consules esse. 

 

Strabo, Geographica, 5.3.2: 

μεταξὺ γοῦν τοῦ πέμπτου καὶ τοῦ ἕκτου λίθου τῶν τὰ μίλια διασημαινόντων τῆς Ῥώμης καλεῖται 

τόπος Φῆστοι: τοῦτον δ᾽ ὅριον ἀποφαίνουσι τῆς τότε Ῥωμαίων γῆς, οἵ θ᾽ ἱερομνήμονες θυσίαν 

ἐπιτελοῦσιν ἐνταῦθά τε καὶ ἐν ἄλλοις τόποις πλείοσιν ὡς ὁρίσις αὐθημερόν, ἣν καλοῦσιν 

Ἀμβαρουίαν. 

 

Livy, Ab Urbe Condita, 1.26.6; 1.55.3-5: 

I, caput obnube liberatoris urbis huius; arbore infelici suspende; verbera vel intra pomerium, 

modo inter illa pila et spolia hostium, vel extra pomerium, modo inter sepulcra Curiatiorum. 

 

inter principia condendi huius operis movisse numen ad indicandam tanti imperii molem traditur 

deos. nam cum omnium sacellorum exaugurationes admitterent aves, in Termini fano non 

addixere; idque omen auguriumque ita acceptum est, non motam Termini sedem unumque eum 

deorum non evocatum sacratis sibi finibus firma stabiliaque cuncta portendere. hoc perpetuitatis 

auspicio accepto secutum aliud magnitudinem imperii portendens prodigium est: caput 

humanum integra facie aperientibus fundamenta templi dicitur apparuisse. 

